
hlipahluaili tamu’u

macimiungu taluavaulana ari, malialikihlia ina’ana ihlahlamu
puailimiararuma, angahli miararuma ikatumahlana, ausua pakiaturua,
umiasala tapiamaliahlua kikucu, tapicunguhlu usua hliarikaruta sala’a,
angahli rumariringi miararuama miungu pi umani kuli’i ahlama miararuma,
nani ia saliaisa tamu’u.

mucapi likihli macacaca tamu’una, tarucuvunguihlahlamu, mita
hlahleamu arupariva tamu’una, marumukuatamu’una kumikihli ihlahlamu
apacacaihlahlamu. salia ’avangana tamu’una ia mamarikisua, naanaia
paranaisa taku’i’iarw, ihlaisa paranahlamu ukikirimi anaupahlivinga, naana
matumuhlua hliaripucua tamu’una pahlivingakiariari, marumukuaku
pakisuahlai tamu’u:ngahlaisa kani’1? ngahlaisa kana’a? umaruakari tahla
tamu’una tumuru ithlaku, makuvaaua hlikicumia lika’a “ umanacu uuru ”,
usuanganaiau pahlasurucua tamu’uahlaina, maruamu vahlita
kumatalakiahla upiaini camai marupateks apuhlu masunguli, tulasa ucani
pihlingi uumu uuru, tam masasangara arumukaku. kalapanga uumu uuru,
talukulekae memua tupuru apuhlu, umahlikua tamu’una ihlahlamu macaca
amihla, tamucumu kani’i mahluavacavacangs, akuku umaria kasakasemana
ia, riangaamu hlikirapangaca uka’aka tukaps, maivavaranga kuna

arasihlanga umacukacu, pasa’asi tasuhlataa hla cuars, luvucu ia tasuhlatua

hlamu! muasasala usua pakiaturua iniciki miungu ariatukuarana,
kumamahlipapu marucavu hlikaiala nguaisa ina ku cara, mapuhlii uuru
hlipahlahlapa hlatungu ritu’a hla ucani ’asaru, kana’aia mataingalicu
mavacangu sikuamamahlipapu, maci kuaunana ia mairangu hla intavangs.

miungu umalilepungs ia, makacaniaku puaili, ta’iaraisaka matumuhlua
ta’iaraku masalia, ahlukuau taku’i’iars, miungu salia pasautasuhlatua musa
hlipatuaiiailia matapangukalavungu "ukui, muhluhlu sala’a ahlahluahlusu
papucukiu’u palamuhla piapipuaili, miungusalia pahlalangsa ina’ana
kuaruvaruvana, pusipiakuapuhlu patucici sahlumu, upapalu
hlipasalangulanga ama’a puaili, miungu ruvana, tamalangala hla tampaliku,
marumuku ukikirimi amaku, takuliliungu arupakakari, marumukuaku nua
hlahlahlamama, tupurupateke apuapuhla, kumitahla kana’ana
takuhlahluahlusu, tumamahlungs pahlivinga kiariari hla kisuahlahlama,
aunanicu micalivi ucani aari.

amihlamana tamu’una, kumita ihlamu hlamuhlamua,
kui’arahlasa aanu hla pahlivinga, riana miahlivihlivi, tumuakia
pimanau kukiaparanass, pasamamanganaaku malitatunala, tumimahla
karitamu’u akuisa mamainimana tamuucu hlipasala ngalangs, macuisa

ithlata kani’1 tamucuita hlimahluvacavacangs.

